
Kota Bharu: Tenaga Nasio-
nal Berhad (TNB) akan
membina galeri mini artifak
dan warisan Orang Asli
Nenggiri yang terletak di pe-
kan Gua Musang bagi me-
nempatkan bahan arkeologi
susulan pengambilan kawa-
san bagi Projek Hidroelek-
trik Nenggiri.

Pengurus Besar TNB (Ke-
lantan & Terengganu) Mus-
taphakamal Yaacob berkata,
galeri mini berkenaan di-
jangka siap 2027 dan kerja
ekskavasi sudah pun ber-
mula sejak Mac lalu yang
dijangka mengambil masa
selama dua tahun.

Galeri mini artifak Orang Asli

Menurutnya, artifak itu
akan diletakkan di tempat
simpanan sementara di Gua
Musang sebelum dipindah-
kan ke galeri mini yang ba-
kal dibina nanti.

“Terdapat 13 gua di ka-
wasan tapak projek berke-
naan yang berpotensi seba-
gai tapak warisan dan ber-
kemungkinan mempunyai
bahan arkeologi dan lapan
daripadanya akan ditengge-
lamkan untuk membina ta-
sik takungan utama bagi pe-
laksanaan Projek Hidroelek-

trik Nenggiri.

“Oleh itu, TNB mengam-
bil inisiatif untuk pemeli-
haraan warisan ini berda-
sarkan syarat ditetapkan Ja-
batan Warisan Negara
(JWN),” katanya ketika Tak-
limat Kepada Media Menge-
nai Projek Hidroelektrik
Nenggiri di Hotel Perdana,
kelmarin.

Dalam perkembangan sa-
ma, Mustaphakamal berka-
ta, pihaknya menyediakan
Pelan Pengurusan Hidupan
Liar bagi meminimumkan

konflik manusia dengan hi-
dupan liar dan ia sudah di-
luluskan Jabatan Perlindu-
ngan Hidupan Liar dan Ta-
man Negara (Perhilitan)
pada Januari 2018,

“Pihak pelaksana projek
akan bekerjasama dengan
Perhilitan untuk melaksa-
nakan pelan berkenaan. An-
tara langkah mitigasi yang
diambil adalah penyediaan
kawasan padang ragut serta
jenut yvang baru di kawasan
sesuai sebelum tasik dita-
kung." katanya.

